
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республикаын олысьяслы социальнöй отсöг сетöм йылысь" Коми Республикаса Оланпас збыльмöдан мераяс йылысь" Коми Республикаса Правительстволöн 2004 во декабр 31 лунся 280 №-а шуöмö вежсьöмъяс пыртöм йылысь

Коми Республикаса Правительство шуис:
1. Пыртны "Коми Республикаын олысьяслы социальнöй отсöг сетöм йылысь" Коми Республикаса Оланпас збыльмöдан мераяс йылысь" Коми Республикаса Правительстволöн 2004 во декабр 31 лунся 280 №-а шуöмö татшöм вежсьöмъяс:

1) 1 пунктса 1 подпунктын "оланін" кыв вежны "олан жыр" кывъясöн;

2) 3 пунктын:

а) 7 подпунктын "оланін" кыв вежны "олан жыр" кывъясöн;

б) содтыны татшöм 12 подпункт:
"12) Коми Республика водзын торъя заслугаясысь йöзлы быд тöлысся сьöм индан да сетан пöрадок – 12 №-а содтöд серти.";
3) 6 пункт гижны тадзи:

"6. Тайö шуöмсö олöмö пöртöм бöрся видзöдны Коми Республикаса Юралысьöс вежысь И.А. Кутаевалы.";

4) Оланінысь да коммунальнöй услугаясысь мынтысьöм кузя социальнöй отсöг мераяс индан да сетан пöрадокын (7 №-а содтöд) (водзö – Пöрадок):

а) нимас да текстас "оланінысь мынтысьöм" кывъяс вежны "олан жырйысь мынтысьöм" кывъясöн;
б) "оланінысь мынтысьöмъяс" кывъяс вежны "олан жырйысь мынтысьöмъяс" кывъясöн;
в) "оланінысь мынтысьöм" кывъяс вежны "олан жырйысь мынтысьöм" кывъясöн;

г) содтыны татшöм выль 9 да 10 пунктъяс:

"9. Гражданинлы, кодлöн эм олан жырйысь да коммунальнöй услугаясысь мынтысьöм кузя социальнöй отсöг босьтöм вылö право, колö ас кадö сетны олысьясöс социальнöя доръян органö, коді примитö олан жырйысь да коммунальнöй услугаясысь мынтысьöм кузя гражданинлы социальнöй отсöг мераяс сетöм йылысь решение,  услугаяс сетысьяскöд сёрнитчöм серти уна патераа керкаын лоöм вежсьöмъяс йылысь юöръяс.
10. Олан жырйысь да коммунальнöй услугаясысь мынтысьöм кузя гражданалы социальнöй отсöг  сетысь организацияяслы рöскодсö бергöдöны лöсялана финансöвöй во вылö Коми Республикаса республиканскöй бюджет тшöт весьтö олысьясöс социальнöя дорйысь органъяс тайö Пöрадок дорö содтöд серти кырымалöм сёрнитчöмъяс да электроннöй DBF формата файлъясöн вежсьöм подув вылын. DBF формата файлъясöн вежсьöны мунöм тöлысь бöрын локтан тöлысся 1 лунысь оз сёрджык, кор мöд кадколаст абу урчитöма уна патераа керкаöн веськöдланінса сёрнитчöмöн.";
д) 9 пункт лыддьыны 11 пунктöн сэтысь мöд абзац киритöмöн;

е) 10 да 11 пунктъяс лöсялöмöн лыддьыны 12 да 13 пунктъясöн;

ж) содтыны Пöрадокö содтöд 1 №-а содтöд серти;

5) содтыны шуöмö 12 №-а содтöд 2 №-а содтöд серти.

2. Тайö шуöмыс вынсялö сійöс официальнöя йöзöдан лунсянь да инмö 2007 вося январ 1 лунсянь артмöм правоотношениеяс вылö.

Коми Республикаса Юралысь                                                     В.Торлопов

Сыктывкар

2007 вося март 15 лун

40 №  

Коми Республикаса Правительстволöн

2007 во март 15 лунся 40 №-а шуöм дорö
1 №-а СОДТÖД

"Олан жырйысь да коммунальнöй услугаясысь 

мынтысьöм кузя гражданалы социальнöй 
отсöг мераяс сетан пöрадок дорö
СОДТÖД

1. Оланін да коммунальнöй услугаясöн могмöдысьяслы  йöзöс социальнöя дорйысь органъясöн сетöм ФАЙЛ ТЭЧАС
	д/в №
	Поле ним
	Тип
	Ыджда
	Гöгöрвоöдöм

	1
	MERA
	Character
	8
	Социальнöй отсöг сетан мералöн код (водзö – СОСМ)

	2
	PERIOD
	Date
	01.mm.yyyу
	Сетан кадколаст

	3
	NUM
	Character
	20
	Вежöм вылö идентификационнöй пас

	4
	FAM
	Character
	25
	Ов

	5
	NAME
	Character
	25
	Ним

	6
	PAT
	Character
	25
	Вич

	7
	DR
	Date
	dd.mm.yyyy
	Чужанінпас

	8
	CATEG
	Character
	8
	ТОСЗН-ын категория код

	9
	NUM_P
	Character
	12
	ТОСЗН-ын личнöй делö пас

	10
	INN
	Character
	12
	ВМП

	11
	SNILS
	Character
	12
	СНИЛС

	12
	NUM_PAS
	Character
	16
	Паспортлöн пас да серия

	13
	RAYON
	Character
	20
	Район

	14
	PUNKT
	Character
	20
	Олан пункт

	15
	STREET
	Character
	20
	Улича

	16
	HOME
	Character
	6
	Керка пас

	17
	FLAT
	Character
	8
	Патера пас

	18
	KOL_RF
	Numeric
	3
	РФ-ын СОСМ вылö правоа морт лыд

	19
	KOL_RK
	Numeric
	3
	КР-ын СОСМ вылö правоа морт лыд

	20
	KOL_R
	Numeric
	3
	Пасйöм морт лыд


	21
	D_OBR
	Date
	dd.mm.yyyy
	Шыöдчан лун

	22
	D_K
	Date
	dd.mm.yyyy
	Дугöдан лун


Пасйöд:
1. Файл сетсьö быд тöлысь став оланін фонд кузя.

2. 866 DOS кодировка.

3. Полеса став стрöкасö колö пасйыны ыджыд шыпассянь, веськыдвылас да шуйгавылас костъястöг.
2.  Йöзöс социальнöя дорйысь органъяслы оланін да коммунальнöй услугаясöн могмöдысьясöн сетöм ФАЙЛ ТЭЧАС

	д/в №
	Поле ним
	Тип
	Ыджда
	Гöгöрвоöдöм

	1
	MERA
	Character
	8
	Социальнöй отсöг сетан мералöн код (водзö – СОСМ)

	2
	PERIOD
	Date
	01.mm.yyyу
	Сетан кадколаст

	3
	NUM
	Character
	20
	Вежöм вылö идентификационнöй пас

	4
	FAM
	Character
	25
	Ов

	5
	NAME
	Character
	25
	Ним

	6
	PAT
	Character
	25
	Вич

	7
	SUM_USL
	Numeric
	12,2
	Услуга кузя арталöм мында (выль пöв арталöмöн)

	8
	SUMMA
	Numeric
	12,2
	Услуга кузя мера мында (выль пöв арталöмöн)

	9
	SUMMARF
	Numeric
	12,2
	РФ бюджетын услуга кузя мера мында (выль пöв арталöмöн)

	10
	SUMMARK
	Numeric
	12,2
	КР бюджетын услуга кузя мера мында (выль пöв арталöмöн)

	11
	CATEG
	Character
	8
	ТОСЗН-ын категория код

	12
	POSTAV
	Character
	6
	Услугаясöн могмöдысьлöн код

	13
	FULLAREA
	Numeric
	7,2
	Став плöщадь

	14
	RAYON
	Character
	20
	Район

	15
	PUNKT
	Character
	20
	Олан пункт

	16
	STREET
	Character
	20
	Улича

	17
	HOME
	Character
	6
	Керка пас

	18
	FLAT
	Character
	8
	Патера пас

	19
	KOL_RF
	Numeric
	3
	РФ-ын СОСМ вылö правоа морт лыд

	20
	KOL_RK
	Numeric
	3
	КР-ын СОСМ вылö правоа морт лыд


Пасйöд:

1. Файл сетсьö быд тöлысь став оланін фонд серти.

2. 866 DOS кодировка.

3. Полеса став стрöкасö колö пасйыны ыджыд шыпассянь, веськыдвылас да шуйгавылас костъястöг.".
Коми Республикаса Правительстволöн

2007 во март 15 лунся 40 №-а шуöм дорö
2 №-а СОДТÖД

"ВЫНСЬÖДÖМА

Коми Республикаса Правительстволöн

2004 во декабр 31 лунся 280 №-а шуöмöн

(12 №-а содтöд)

Коми Республика водзын торъя заслугаясысь йöзлы

 быд тöлысся сьöм индан да мынтан 

ПÖРАДОК
1. Тайö Пöрадоксö лöсьöдöма "Коми Республикаын олысьяслы социальнöй отсöг сетöм йылысь" Коми Республикаса Оланпас олöмö пöртöм могысь да сійö регулируйтö уджавтöм йöзлы, кодъяслöн эмöсь Коми Республика водзын торъя заслугаяс (наградитöма Коми Республикаса государственнöй наградаясын, Россия Федерацияса государственнöй наградаясöн, СССР-са государственнöй наградаясöн) да кодъяс лоöны федеральнöй законодательство серти пöрысьлун серти уджалан пенсия босьтысьясöн, кор налöн уджалан стажыс (календарнöя арталöмöн) мужичöйяслы 35 воысь да нывбабаяслы 30 воысь абу этшаджык, сы лыдын Коми Республикаын уджалан стажыс мужичöйяслы 25 во да нывбабаяслы 20 во (водзö – граждана), быд тöлысся сьöм индöм да мынтöм кузя юалöмъяс.
2. Быд тöлысся мынтан сьöм индöм да сылöн ыджда йылысь решение примитö Коми Республикаса Правительство.

3. Быд тöлысся мынтан сьöм индöм могысь граждана сетöны Коми Республикаса Юралысьлöн да Коми Республикаса Правительстволöн Администрацияö татшöм документъяс:
1) Коми Республикаса Юралысь ним вылö быд тöлысся сьöм индöм йылысь шыöдчöм;

2) уджалан небöг копия, мый заверитöма индöм ногöн;
3) мортлысь заслугаяс эскöдысь документ копияяс (государственнöй наградаяс дорö эскöданпас копияяс да лöсялана мукöд документ), кутшöмъясöс эскöдöма индöм ногöн;

4) босьтан пенсия сикас да ыджда йылысь справка;

5) босьтан сьöм содтöд сикас да ыджда йылысь справка;

6) олан местассянь справка;

7) мортöс эскöдысь документ копия, мый эскöдöма индöм ногöн.

Шыöдчöм дорö позьö содтыны Коми Республикаса государственнöй власьт органъяссянь, Коми Республикаса государственнöй органъяссянь, меставывса асвеськöдлан органъяссянь, организацияяссянь, общественнöй öтувъяссянь ходатайствояс.
4. Быд тöлысся мынтан сьöм индöм йылысь шыöдчöмъяс водзвыв видлавсьöны Государственнöй наградаяс кузя Коми Республикаса комиссияöн (водзö – Комиссия).

5. Быд тöлысся мынтан сьöм индöм йылысь шыöдчöмсö Комиссия видлалö тайö Пöрадокса 3 пунктын лыддьöдлöм документъяс воöм лунсянь 30 уджалан  лун чöж.
Тайö Пöрадокса 3 пунктын индöм документъяс видлалöм бöрын Комиссия дасьтö быд тöлысся сьöм индöм (öткажитöм) да сылöн ыджда йылысь кывкöртöд.

Комиссиялöн кывкöртöд оформитсьö сёрнигижöдöн да мöдöдсьö Коми Республикаса Юралысьлы видлалöм вылö.
Сэк, кор быд тöлысся сьöм мынтöмын öткажитöны, Комиссия 7 лунöн гижöмöн юöртö гражданинлы та йылысь öткажитöмын помкасö индöмöн.
6. Быд тöлысся мынтан сьöм йылысь Комиссиялöн кывкöртöд лоö Коми Республикаса Юралысьлöн да Коми Республикаса Правительстволöн Администрациялы Коми Республикаса Правительстволысь тшöктöм бала дасьтöм вылö подулöн, мый индöм ногöн сетöны Коми Республикаса Юралысьлы.
7. Быд тöлысся мынтан сьöм индыссьö лöсялана финансöвöй во вылö Коми Республикаса республиканскöй бюджетын индöм сьöм мында.

Коми Республикаса йöзлы отсöг сетан агентство быд тöлысь, быд тöлысьлöн 10-öд лунöдз, юöртö Комиссиялы тайö могъяс вылö кольöм сьöм йылысь. Кор колö, индöм ногöн дасьтö тайö могъяс вылö Коми Республикаса республиканскöй бюджетын сьöм содтöм йылысь вöзйöмъяс.

8. Быд тöлысся мынтан сьöм индыссьö:

1) Сöветскöй Союзса Геройяслы, Россия Федерацияса Геройяслы, Социалистическöй Уджвывса Геройяслы, куим степеня Слава орденöн, куим степеня Трудöвöй Слава орденöн наградитöм гражданалы – пöрысьлун вöсна уджалан пенсиялöн 10 базöвöй юкöн мындаöдз;
2) Ленин орденöн наградитöм гражданалы; Ленинскöй премияа лауреатъяслы, СССР-лöн государственнöй премияа лауреатъяслы, Россия Федерациялöн государственнöй премияа лауреатъяслы, Олимпийскöй ворсöмъясын чемпионъяслы, Параолимпийскöй ворсöмъясын чемпионъяслы, Сурдоолимпийскöй ворсöмъясын чемпионъяслы, кодъяслöн эмöсь СССР-са государственнöй наградаяс либö Россия Федерацияса государственнöй наградаяс, либö Коми Республикаса госулдарственнöй наградаяс, – пöрысьлун вöсна уджалан пенсиялöн 8 базöвöй юкöн мындаöдз;

3) гражданалы, кодъяслöн эм СССР-са почёт ним, – пöрысьлун вöсна уджалан пенсиялöн 6 базöвöй юкöн мындаöдз;
4) гражданалы, кодъяслöн эм Россия Федерацияса почёт ним да Коми Республикаса почёт ним да СССР-лöн либö  Россия Федерациялöн орденъяс да медальяс, – пöрысьлун вöсна уджалан пенсиялöн 4 базöвöй юкöн мындаöдз;
5) гражданалы, кодъяслöн эм Россия Федерацияса почёт ним либö Коми Республикаса почёт ним да СССР-лöн либö Россия Федерациялöн öти орденысь абу этшаджык; Коми Республикаса государственнöй премияа лауреатъяслы, Россия Федерацияса Правительстволöн премияа лауреатъяслы, Коми Республикаса Правительстволöн премияа лауретъяслы, кодъяслöн эмöсь СССР-са государственнöй наградаяс либö Россия Федерацияса государственнöй наградаяс, – пöрысьлун вöсна уджалан пенсиялöн 3 базöвöй юкöн мындаöдз;
6) СССР-лöн Медвылыс Сöветса, РСФСР-лöн Медвылыс Сöветса, Россия Федерациялöн Медвылыс Сöветса, Коми АССР-лöн Медвылыс Сöветса, Коми ССР-лöн Медвылыс Сöветса, Коми Республикалöн Медвылыс Сöветса вöвлöм депутатъяслы, союзнöй да республиканскöй тöдчанлуна персональнöй пенсионеръяслы, кодъяслöн эмöсь СССР-са государственнöй наградаяс либö Россия Федерацияса государственнöй наградаяс да Коми Республикаса государственнöй наградаяс, – пöрысьлун вöсна уджалан пенсиялöн 3 базöвöй юкöн мындаöдз;
7) гражданалы, кодъяслöн эмöсь СССР-лöн, Россия Федерациялöн орденъяс (2-ысь абу этшаджык) да медальяс да Коми Республикалöн государственнöй наградаяс, – пöрысьлун вöсна уджалан пенсиялöн 2 базöвöй юкöн мындаöдз.
Гражданалы, кодъяслöн эм право некымын подув серти босьтны быд тöлысся мынтан сьöм, кыдзи индöма тайö пунктас, быд тöлысся мынтан сьöмыс индыссьö на пöвстысь öти серти, кöні сьöмыс медуна.  
9. Гражданалы индöм быд тöлысся мынтан сьöм ыдждаыс артыштсьö быдöнлы торйöн заслугаяс, гражданаöн сьöм содтöдъяслысь ыджда арталöмöн татшöм подувъяс вылын:
1) быд тöлысь содтöд материальнöя могмöдöм "Россия Федерация водзын ыджыд вермöмъясысь да торъя заслугаясысь Россия Федерацияса гражданаöс быд тöлысь содтöд материальнöя могмöдöм йылысь" 2002 во март 4 лунся 21-ФЗ №-а Федеральнöй оланпас серти; 
2) уна во уджалöмысь пенсияяс "Россия Федерацияса государственнöй гражданскöй служба йылысь" 2004 во июль 27 лунся 79-ФЗ №-а Федеральнöй оланпас серти;
3) уна во уджалöмысь пенсияяс "Коми Республикаса государственнöй служба йылысь" Коми Республикаса 1996 во март 25 лунся 12-РЗ №-а Оланпас серти;
4) уна во уджалöмысь пенсияяс "Коми Республикаса торъя государственнöй чинын уджалысь йöзлы государственнöй гарантияяс йылысь" Коми Республикаса 2006 во апрель 3 лунся 28-РЗ №-а Оланпас серти;
5) быд тöлысся мынтан сьöм "Коми Республикаын олысьяслы социальнöй отсöг сетöм йылысь" Коми Республикаса 2004 во ноябр 12 лунся 55-РЗ №-а Оланпаслöн 17 статья серти;
6) быд тöлысся сьöмöн нэм чöж могмöдöм "Коми Республика водзын торъя заслугаясысь спортсменъясöс быд тöлысся сьöмöн нэм чöж могмöдöм  йылысь"Коми Республикаса 2007 во март 5 лунся 10-РЗ №-а Оланпас серти".

10. Коми Республикаса Юралысьлöн да Коми Республикаса Правительстволöн Администрация гижöмöн тöдмöдö гражданинöс Коми Республикаса Правительствоöн быд тöлысся мынтан сьöм индöм йылысь примитöм тшöктöмöн татшöм решениесö примитан лунсянь 7 лун чöжöн. 
11. Коми Республикаса Правительствоöн быд тöлысся мынтан сьöм индöм йылысь примитöм тшöктöм мöдöдсьö Коми Республикаса йöзлы отсöг сетан агентствоö гражданинлы быд тöлысся  сьöм мынтöм кузя удж котыртöм могысь.  
12. Быд тöлысся мынтан сьöмыс мынтыссьö гражданинлöн олан места серти Коми Республикаса йöзлы отсöг сетан агентстволöн йöзöс социальнöй доръян мутасса органъясöн (водзö – йöзöс социальнöя доръян мутасса орган) Коми Республикаса Правительствоöн быд тöлысся мынтан сьöм индöм йылысь тшöктöм примитан лунсянь.  
13. Коми Республикаса йöзлы отсöг сетан агентствоысь быд тöлысся мынтан сьöм индöм йылысь Коми Республикаса Правительстволöн воöм тшöктöм подув вылын йöзöс социальнöя доръян мутасса орган гражданинлöн олан места серти индöм тшöктöм воан лунсянь 7 лун чöжöн гижöмöн корö гражданинлысь татшöм документъяс: 
1) быд тöлысся мынтан сьöм мынтöм вылö шыöдчöм сійöс сетанногсö индöмöн (финансово-кредитнöй учреждениелöн тшöт вылö, öтчыдысь нуöмöн (пошта пыр ыстöмöн);
2) паспорт;

3) олан местасянь справка (сетсьö быд во, а сідзжö сэк, кор олан местаыс вежсьö);

4) водзын олан места серти быд тöлысся мынтан сьöм мынтöм (мынтытöм) йылысь справка (кор олан местаыс вежсьö);
5) удж небöг копия (сетсьö быд во, а сідзжö удж вылö пыран лунсянь 3 лун чöжöн).
14. Йöзöс социальнöя доръян мутасса орган лöсьöдö быд босьтысь вылö делö, кытчö пырöны быд тöлысся мынтан сьöм индöм вылö колана документъяс.
15. Быд тöлысся мынтан сьöм ыджда вылö артавсьö районнöй коэффициент, кутшöмöс урчитöма Ылі Войвыв районъяслы да накöд öткодялöм местаяслы, федеральнöй законодательствоöн индöм пöрадок серти.
16. Россия Федерация мутасын Коми Республика сайын олысь гражданалы быд тöлысся мынтан сьöмыс мынтыссьö Коми Республикаын бöръя олан места серти йöзöс социальнöя доръян мутасса органöн.
17. Кор кутшöмкö помка вöсна дугдöны мынтыны быд тöлысся мынтан сьöмсö (кулöм, Россия Федерация сайö мунöмкöд йитöдын олан места вежöм да мукöд, сöмын сы кындзи, кор сюрöны быд тöлысся мынтан сьöм индöм вылö абу стöч юöръяс либö документъяс) либö быд тöлысся мынтан сьöмсö мыйтакö кад вылö дугдöны мынтыны (пырöны уджавны да мукöдтор), сійöс дугдöны мынтыны либö мыйтакö кад оз кутны мынтыны тöлыссянь, сійö тöлысь бöрын, кор лоисны лöсялана помкаясыс. 
18. Кор гражданин, кодлы мыйтакö кад вöлі дугöдöма мынтыны быд тöлысся мынтан сьöмсö,  дугдö уджавны, сылöн шыöдчöм серти быд тöлысся мынтан сьöмыс выль пöв кутас мынтыссьыны быд тöлысся мынтан сьöмсö выльысь мынтыны заводитан лун вылö пöрысьлун серти уджалан пенсиялöн öнія базöвöй юкöн мында. Быд тöлысся мынтан сьöмыс выльысь кутас мынтыссьыны быд тöлысся мынтан сьöм выльысь мынтöм йылысь шыöдчöм сетан лунсянь, но оз водзджын гражданинöн уджавны дугдан лунысь .
19. Быд тöлысся мынтан сьöм мынтыны дугöдöм (сöмын сы кындзи, кор сюрöны быд тöлысся мынтан сьöм индöм вылö абу стöч юöръяс либö документъяс), мыйтакö кад вылö дугöдöм, выльысь мынтыны заводитöм йылысь решениесö примитö Коми Республикаса йöзлы социальнöй отсöг сетан агентство либö сылöн тшöктöм серти йöзöс социальнöя доръян мутасса орган. Примитöм решение йылысь мортöс, кодлы быд тöлысся мынтан сьöм мынтöмсö дугöдöма, мыйтакö кад вылö дугöдöма, выльысь мынтыны заводитöма, тöдмöдöны решение примитöм лунсянь 7 лун чöжöн. 
20. Сэк, кор сюрöны быд тöлысся мынтан сьöм индöм вылö абу стöч юöръяс либö документъяс, быд тöлысся мынтан сьöм мынтыны дугöдöм йылысь решениесö примитö Коми Республикаса Правительство. Коми Республикаса Правительствоöн примитöм решение йылысь Коми Республикаса Юралысьлöн да Коми Республикаса Правительстволöн Администрация сійöс примитан лунсянь 7 лун чöжöн юöртö мортлы, кодлы дугöдöма мынтыны быд тöлысся сьöм.   
21. Быд тöлысся мынтан сьöм, сійöс нуöмын, ыстöмын да банковскöй услугаясысь вештысьöмын мынтысьöмкöд йитчöм рöскодыс финансируйтсьö лöсялана финансöвöй во вылö Коми Республикаса республиканскöй бюджет тшöт весьтö, мый сетсьö бюджетнöй кöсйысьöмъяслöн вайöдöм лимитъяс мында Коми Республикаса йöзлы отсöг сетан агентстволы.".
исп. Исакова

